
Algemene Briefie
23 Januarie 2012
· Oueraand:
Liewe ouers , ons is so jammer om u so vroeg in die jaar al te verontrief met datumverskuiwings. Die “laat-begin” van die skooljaar het allerlei uitdagings meegebring om alles ingepas te kry. Skuilkrans Gemeente het hierdie week ’n week van gebed, wat vir hulle baie belangrik is so aan die begin van die jaar. Hul het ons versoek dat ons nie die perseel of parkeerterrein sal gebruik gedurende hierdie week nie. Die oueraand verskuif dus na Dinsdag, 31 Januarie. Op hierdie aand sal alle buitemuurse aktiwiteite in “stalletjie-formaat” vir besigtiging beskikbaar wees vanaf 17:45, sodat ouers ingeligte keuses kan maak. 
· Atletiekoefening vir 5 jaar en ouer begin hierdie week. Wanneer: Dinsdae en Donderdae van 13:30-14:00. Dit is vrywillig en sal op die sportgronde plaasvind. Juffrou Marelize is die verantwoordelike persoon en sal saam met die kinders soontoe beweeg en hulle weer na die tyd terug besorg by die skool. Ons eerste atletiekbyeenkoms is op 7 Februarie by Laerskool Rayton. Alle leerders van Graad R af sal tydens skooltyd uithardloop sodat ons die span kan bepaal vir hierdie eerste byeenkoms. Op 10 Februarie is ons huissport waartydens almal gaan deelneem van 1jaar tot Graad 3. Meer inligting daaroor sal nog volg.
· Parkering:
Let asseblief daarop dat niemand, nie eers vir ‘n kort rukkie, voor die sinodehek (oos van die skool) mag parkeer nie. Dit is baie belangrik vir goeie verhoudinge tussen ons en ons bure, dat ons gehoor moet gee aan hierdie versoek. 
· Vleisverkope:
 Ons verkoop maandeliks heerlike vleise en pasteie wat vir ons as skooltjie ‘n handige ekstra inkomste inbring. Die pryse daarvan is baie billik. Ondersteun ons asseblief. Die eerste bestelvorm gaan vandag uit. Die vleis word by die skool afgelewer vir almal se gerief.
· Buitemuurse aktiwiteite: Let op dat daar al heelwat advertensie en inskrywingsvorms uitgedeel word vandag. Op die oueraand kan u met die betrokke aanbieders gesels.
· Noodhulp:
Geen mondelinge medikasie mag aan leerders toegedien word sonder ouers se toestemming nie. Ons sal hierdie reël streng navolg. Daar kan egter krisisgevalle opduik waartydens ons baie vinnig moet reageer, soos in die geval van bysteke en moontlike allergiëe en koorstoestande wat tot koorsstuipe kan lei. Daarvoor het ons voorwaardelike toestemming nodig. Ons sal steeds die ouers in kennis stel, maar het u toestemming nodig om in so ‘n geval dadelik op te tree. Vul asseblief onderstaande briefie in.
· Besige boekwurms lees baie!

· [image: image37.wmf]Graad 1, 2 en 3 leerders kry weekliks geleentheid om een boekie by die skool se biblioteek uit  te neem. Daar word rekord gehou van die boekies wat hulle uitneem m.b.v ‘n verslagvormpie wat ingevul moet word. Julle kan die boek  vir hulle voorlees, julle kan beurte maak om te lees of die outjies wat selfstandig kan lees, doen dit so. Gesels oor die boeke met julle kinders, en vul die nodige inligting in. Julle is welkom om ekstra kommentaar te lewer op julle leeservaring saam met julle kind! 

· Boeke moet elke mediaperiode  by die skool wees, selfs as hulle dit wil hernu. ‘n Boete van R5 word gehef op boeke wat by die huis vergeet word. Indien ‘n boek vir 3 agtereenvolgende mediaperiodes nie by die skool is nie, sal julle ingelig word om toe te sien dat die boek onmiddellik  terugbesorg word. Boeke wat wegraak in julle besit moet asseblief aangemeld word, sodat daar ooreengekom kan word oor vervanging van dieselfde boek indien moontlik of ‘n betaling van R50, sodat dit vervang kan word. Alle boetes sal gebruik word om nuwe boeke vir die biblioteek aan te koop. Skenkings van enige boeke is natuurlik altyd baie welkom.

· Lank lewe die leeswurm!

Mag hierdie ‘n wonderlike week vir elkeen wees. ‘n Spesiale woordjie van sterkte aan elke Mamma wie se Kransjakkertjie nog nie heeltemal sy/haar voete gevind het nie. Ons gee ekstra liefde en omgee en verstaan jou moederhart.
Janetta

Hiermee verleen ek,__________________ ouer/voog van ______________________ toestemming dat:

· hy/sy ‘n antihistamien toegedien mag word om allergiese reaksie te voorkom na ‘n bysteek,
· ‘n Koorswerende middel toegedien mag word, indien koors toeneem en ouers nie in die hande gekry word nie, om koorsstuipe te voorkom.

Ek verstaan dat ek in beide gevalle, onmiddelik deur die skool gekontak sal word.

Kommentaar:________________________________________________

Geteken:_______________


Datum:______________



Ouer/Voog

Media nuus








